
GOUVÈNÈ CUOMO ANONSE BILDING MANIFAKTI MATERYÈL BATI DÈNYE MODÈL KI NAN EASTMAN 

BUSINESS PARK PRAL KREYE PLIS PASE 100 DJÒB 

 

NOHMs Technologies Pral Asosye avèk NY-BEST Battery Commercialization Center 

 

Jodi a, Gouvènè Andrew M. Cuomo te anonse NOHMs Technologies Inc. ap mete enstalasyon manifakti 

prensipal materyèl batri nan echèl nanometrik nan Eastman Business Park (EBP) ki nan Rochester. Pwojè 

a ap resevwa $1,5 milyon dola nan pwogram Konsèy Devlopman Ekonomik Rejyonal Gouvènè a, epi yo 

prevwa li pral kreye plis pase 100 nouvo djòb syantifik, djòb teknik, djòb operasyon ak manifakti nan 

pwochen twazan yo. Yo prevwa pwojè a pral fini nan mwa fevriye 2014, epi l ap konvèti 8.000 pye kare 

espas anpil biwo ak laboratwa ki nan Bilding 320 Pak la an yon sant rechèch, devlopman, ak manifakti 

avanse pou materyèl batri silfi abaz lityòm ak pwototip selil batri.  

 

Gouvènè Cuomo di konsa, “Anons jodi a ki endike NOHMs Technologies Inc. pral enstale epi bati yon 

sant manifakti dènye modèl nan Eastman Business Park se yon prèv ki montre Konsèy Devlopman 

Ekonomik Rejyonal yo ap bay rezilta pou kominote nou yo. Pwojè sa a pral ede fè Rochester vin yon sant 

pou rechèch, devlopman ak manifakti avanse nan endistri enèji pwòp, pandan l ap kreye plis pase 100 

djòb pèmanan ki peye byen nan vil la. Pandan n ap kontinye efò pou lanse ekonomi pati nò Eta a, pwojè 

sa a pral ede Finger Lakes devlope epi atire lòt konpayi teknoloji avanse nan rejyon an. Mwen di Konsèy 

Rejyonal la mèsi pou travay di yo epi poutèt yo akeyi NOHMs Technologies nan Rochester.” 

 

Gouvènè Adjwen Robert J. Duffy di konsa, “Desizyon NOHMs Technologies pou envesti epi devlope nan 

Rochester ap kontinye fè Finger Lakes pran pozisyon kòm yon zòn mondyal ak yon destinasyon prensipal 

pou rechèch teknik avanse, devlopman  ak manifakti. Mwen di Gouvènè Cuomo ak komite dirijan ki nan 

NOHMs mèsi pou angajman yo pran pou devlope patenarya enpòtan sa a, k ap ranfòse sipò enpòtan eta 

a pou Eastman Business Park epi pou pwoteje fiti ekonomik Rochester.” 

 

Nan pwojè a, NOHMs, ki vle di Materyèl Ibrid Òganik nan Echèl Nanometrik, asosye avèk New York 

Battery and Energy Storage Technology Consortium (NY-BEST) ak BEST Test and Commercialization 

Center, ki nan Eastman Business Park tou. Finger Lakes REDC te idantifye kreyasyon yon gwoup biznis 

teknoloji pwòp nan Eastman Business Park kòm resous devlopman ekonomik rejyonal prensipal li, epi 

anons NOHMs jodi a se kounye dezyèm anons ki konsène yon konpayi estokaj enèji ki gen plan pou vin 

fonksyon an Pak la.  

 

Nan mwa jiyè a, Gouvènè Cuomo te anonse yon envestisman prive-piblik pou $23 milyon dola pou kreye 

BEST Test and Commercialization Center. Dapre yon akò pou patenarya sa a avèk NY-BEST, DNV KEMA 

Energy and Sustainability, yon konpayi konsiltasyon nan enèji ki baze nan peyi Lawolann pral envesti nan 

Sant lan epi l ap retire kapasite tès estokaj enèji nan Pennsylvania pou mete li nan Bilding 308 ki nan 

EBP. BEST Test and Commercialization Center se te yon rezon kle ki fè NOHMs te chwazi EBP pou 

operasyon rechèch yo ak manifakti yo. Sant lan bay aksè nan ekipman tès ak pwototip pou ede fabrikan 

estokaj enèji yo fasilite devlopman ak lavant nouvo teknoloji ak pwodui yo. 

 

NOHMs pral travay pou vann elektwòd lejè ak materyèl elektwolit, ki pral bay plis pase de fwa enèji nan 

mwatye pri materyèl batri yo itilize kounye a nan aparèy mobil, veyikil elektrik, pwodui estokaj rezo 

militè ak estasyonè, dapre NOHMs. NOHMs ki te fòme yon sosyete nan ane 2010 ap demenaje sèt 

anplwaye atanplen nan nouvo sant lan.  

 

Finansman pou devlopman pwodui ak sant manifakti pou $2,6 milyon dola gen ladan $1 milyon dola 

New York State Energy Research and Development Authority (NYSERDA) bay pou sant manifakti 

prensipal NOHMs ak yon sibvansyon $500.000 dola ki baze sou pèfòmans pou kapasite pwototip NY-

BEST, ki deziyen pou fonksyone nan RIT, nan Empire State Development (ESD). Angajman pou finansman 

ESD konekte avèk sib kreyasyon djòb NOHMs. 

 

Direktè Jeneral NOHMs Technologies, Nathan Ball, di konsa, “Rochester se yon adaptasyon natirèl pou 

yon konpayi materyèl k ap fè tranzisyon nan devlopman manifakti akòz istwa plis pase 100 ane 

inovasyon nan materyèl avanse ak manifakti. Gouvènè Cuomo, Konsèy Rejyonal Finger Lakes, ak 

òganizasyon eta a tankou NYSERDA, ESD ak NY-BEST ap envesti yon fason dinamik nan enfrastrikti 

manifakti avanse ak biznis k ap devlope pwodui pou teknoloji demen an. Nou kontan pou patisipe nan 

evènman enteresan ak kwasans nan sektè sa a nan rejyon sa a, epi resous ak enstalasyon ki disponib pou 

nou nan Rochester ak nan Eastman Business Park pral pèmèt nou gen siksè nan yon endistri trè 

konpetitif ki gen gwo risk epi ki bay gwo rekonpans.” 

 

John B. Rhodes, Prezidan ak Direktè Jeneral NYSERDA, di konsa, “Pwojè sa a sipòte efò Gouvènè Cuomo 

pou fasilite devlopman jeneral ak itilizasyon teknoloji inovasyon pou ogmante fyabilite sistèm enèji New 

York, pou redui depans nan enèji, epi pou bay opòtinite devlopman ekonomik opòtinite devlopman 

ekonomik. Demenajman NOHMs Technologies pou ale nan Eastman Business Park konfime kondisyon 

NY-BEST kòm yon premye endistri nan atire biznis ak devlopman ekonomik nan rejyon Finger Lakes epi 

sa ap fè New York vin yon sant nasyonal pou nouvo solisyon estokaj enèji.”  

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Pwojè NOHMs pral fasilite transfòmasyon rejyon Finger Lake an yon ekonomi divès ki baze sou 

konesans pandan l ap envesti nan biznis teknoloji avanse ki enpòtan anpil pou fiti nou. NOHMs te chwazi 

pou mete pwodiksyon prensipal materyèl ak pòsyon echèk biznis li nan Eta New York, apre li te analize 

plizyè kote nan lòt eta, sitou nan Eastman Business Park, youn nan espas endistriyèl ki pi gwo ak pi 

avanse sou plan teknik nan peyi a. Mwen bat bravo pou desizyon li epi mwen kontan nou kapab ede 

NOHMs, avèk pwojè konsèy rejyonal Gouvènè Cuomo, pou yo grandi epi kreye anpil djòb.” 

 

Dirijan Majorite Asanble a, Joseph D. Morelle, di konsa, “Nan travay konpayi tankou NOHMs, rejyon sa a 

ap kontinye yon premye rejyon nan teknoloji enèji  tounèf. Sa a se yon lòt agrandisman enpòtan 

Eastman Business Park, ki detèmine tèt li byen vit kòm yon poto-mitan renesans ekonomik Pati Nò Eta a, 

ak yon lòt egzanp fason patenarya prive-piblik ap enpòtan pou renesans sa a.” 

 

Senatè Joe Robach di konsa, “Mwen bat bravo pou NYSERDA ak ESD poutèt yo envesti nan pwojè sa a epi 

poutèt yo ede pote plis djòb nan kominote nou an. NOHMs Technologies se egzakteman kalite konpayi ki 

pral ede Eastman Business Park re-envante tèt li kòm youn nan pak endistriyèl dinamik nan peyi a.”  

 

Manm Asanble Bill Reilich di konsa, “Anons ki endike NOHMs Technologies pral vin nan Eastman 

Business Park ak plan pou ajoute plis pase 100 djòb nan pwochen twazan yo se yon gwo nouvèl pou 

kominote lokal nou an. Espesyalizasyon NOHMs nan amelyorasyon teknoloji batri ak estokaj enèji pral fè 

yo vin premye konpayi nan mache enèji demen an ki pa chè, epi ki efikas. Mwen kontan pou finansman 

$1 milyon dola nan NYSERDA ak $500.000 dola nan ESD pral louvri chemen pou kwasans pidevan nan 

kominote nou an.” 

 

Ko-Prezidan REDC Joel Seligman, Prezidan University of Rochester, ak Danny Wegman, Direktè Jeneral 

Wegmans Food Markets, di konsa, “Finansman sa a se yon envestisman enpòtan nan rejyon nou ak 

lansman ekonomik Eastman Business Park. Pwojè sa a se yon etap enpòtan pou NOHMs epi li montre 

kijan konpayi ki nan premye etap yo kapab sipòte kreyasyon djòb epi sipòte kwasans ekonomik nan yon 

sektè estratejik enpòtan pou fiti rejyon nou an.” 

 

Egzekitif Konte Monroe, Maggie Brooks, di konsa, “Patenarya NOHMs Technologies avèk NY-BEST se yon 

bèl etap nan bon chemen pou lanse Eastman Business Park epi pou sipòte ekonomi lokal nou an. Antan 

Egzekitif Konte Monroe, ak yon manm Konsèy Devlopman Ekonomik Rejyonal Finger Lakes, mwen 

kontan anpil poutèt mwen kapab akeyi youn nan pi gwo fabrikan batri nasyon an pou ekonomi nou an. 

Avèk envestisman $1,5 milyon dola NOHMs ak kreyasyon 100 djòb teknik avanse yo, mwen gen 

konfyans Eastman Business Park pral vin youn nan premye motè ekonomik rejyon an.” 

 

Dr. William Acker, Direktè Egzekitif NY-BEST, di konsa, “NY-BEST fyè pou resevwa NOHMs Technologies 

nan Eastman Business Park, epi nou espere travay avèk NOHMs pou fasilite devlopman nouvo teknoloji 

estokaj enèji k ap  chanje fason lemonn itilize enèji. Eta new York se premye eta nan avansman endistri 

estokaj enèji epi BEST Test and Commercialization Center se yon egzanp ki montre angajman Eta a pou 

fasilite ak devlope endistri a isit la nan Eta New York. NOHMs se yon premye egzanp fason NY-BEST ap 

travay avèk akademi yo, endistri a, ak gouvènman an pou bay konpayi yo aksè nan resous ak zouti pou 

asire siksè yo. Nou felisite NOHMs pou nouvo sant manifakti prensipal yo epi nou espere wè 

kontinyasyon siksè yo.”  

Michael Alt, direktè Eastman Business Park, di konsa, “Nou kontan anpil paske NOHMs vin jwenn nou 

nan Eastman Business Park, pou kontinye pran avantaj yon ekosistèm inovasyon inik ki te egziste isit la 

pou dènye 100 tan yo. Ansanm avèk NY-BEST, EBP ap vin yon sant Eta New York byen vit pou teknoloji 

enèji pwòp.” 

 

Mark S. Peterson, Prezidan ak Direktè Jeneral Greater Rochester Enterprise (GRE) di konsa, “Gen yon 

pwofondè ak lajè espètiz enèji renouvlab nan Rochester, Rejyon New York pou sipòte  inovasyon estokaj 

batri NOHMs Technologies. Dapre analiz GRE, kreyasyon 100 nouvo pozisyon operasyon syantifik 

NOHMs Technologies kreye aplentan, teknik, ak manifakti pral gen yon enpak ekonomik rejyonal pozitif 

pou apeprè $50 milyon dola.” 

 

Vis-Prezidan Rochester Institute of Technology Vice President for Research and Associate Provost, Dr. 

Ryne P. Raffaelle, di konsa, “Nou nan RIT pa ta ka pi kontan paske NOHMs pral vin nan Eastman Business 

Park. Se egzakteman kalite patnè estratejik ki nesesè pou reyalize vizyon kominote nou an k ap reyini 

nan Eastman pou atire nouvo opòtinite nan enèji teknik avanse. Gwoup pwofesè ak etidyan nou yo, 

ansanm avèk patnè konsòsyòm NY-BEST, espere travay avèk NOHMs pou kontribiye nan siksè li. 

Kwasans NOHMS ap non sèlman ranfòse vizyon pou Eastman, men tou l ap ede louvri chemen an pou lòt 

konpayi konsa, mwen kwè ki se fiti Rochester.” 

